
Perigulu mannu de fogu: allerta colori de arangiu po sa dii
de martis 20 de Austu 2024

Sa diretzioni generali de sa Protezione Civile at apregonau su bolletinu de avertida a
colori de arangiu — arriscu artu - po perigulu de fogu in totu su Campidanu po sa dii
de martis 20 de austu 2024.
Ddoi funt is cunditzionis po fai partiri unu fogu infrusau e lestru a si spainai chi si
non s'afracat po tempus si nci podit fuiri e s'ammanniai meda, tanti chi at a essi dificili
a ddu cumbati cun is fortzas ordinarias, mancai chi afortiadas, e duncas at a essi
necessariu s'imperu de sa flota statali. S'arrecumandat prudentzia.



